
Efni: Vegna sumarstarfa hjá Kópavogsbæ 2025, 18 ára og eldri

Óskað er heimildar bæjarráðs Kópavogs til að auglýsa laus til umsóknar sumarstörf hjá 
Kópavogsbæ 2025 fyrir 18 ára og eldri. 

Einnig eru lagðar til eftirfarandi vinnureglur við ráðningar sumarstarfsfólks hjá Kópavogsbæ 
2025.

Almennar vinnureglur við ráðningar sumarstarfsfólks 18 ára og eldri hjá Kópavogsbæ 
2025:

• Öll sumarstörf hjá Kópavogsbæ eru auglýst laus til umsóknar. Ekki er ráðið án 
umsóknar í gegnum ráðningarkerfi Kópavogsbæjar.

• Auglýsingar vegna sumarstarfa skulu tilbúnar til birtingar á vef eigi síðar en 
3. febrúar 2025. 

• Allar auglýsingar um sumarstörf skulu settar inn á vinnustaðaprófílinn Sumarstörf – 
Kópavogsbær í Alfreð.

• Sumarstörfin verða auglýst á tímabilinu 4. febrúar til 15. apríl og skal umsóknarfrestur 
að lágmarki vera 14 dagar. 

• Ekki verði tekið við umsóknum eftir að umsóknarfresti lýkur en þess í stað verði 
opnað fyrir sérstaka skráningu (biðlista) fyrir þau sem ekki sóttu um á 
umsóknartímabilinu eða fengu höfnun í annað starf hjá Kópavogsbæ.

• Við ráðningar sumarstarfsfólks er stjórnendum einungis heimilað að launaraða á 
grundvelli launaramma sem gefinn er út af mannauðsdeild.

• Tryggja skal að allt fólk í námi með búsetu í Kópavogi sem sækir um verði boðið 
sumarstarf hjá Kópavogsbæ.

• Stjórnendum er einungis heimilt að ráða einstaklinga fædda 2007 eða fyrr. 

• Öll sem ráðin eru til ábyrgðar- eða stjórnunarstarfa og hafa mannaforráð skulu vera 
boðuð í ráðningarviðtal. Einungis er heimilt að ráða í slík störf einstaklinga sem eru 
orðnir 18 ára við upphaf starfs.

• Ef starfið krefst strangari aldurstakmarkana ber að virða það og taka það sérstaklega 
fram í viðkomandi auglýsingu. 

• Þegar einstaklingur hefur ekki náð 18 ára aldri við ráðningu, skulu forráðamenn hans 
skrifa undir ráðningarsamning samhliða þeim ráðna.

• Öllum umsækjendum skal svarað þegar gengið hefur verið frá ráðningu.

• Gætt verði jafnræðis við ráðningar sumarstarfsfólks í samræmi við jafnréttisáætlun 
Kópavogsbæjar og jafnréttislög.



           

                                                                                                                                                       

Virðingarfyllst,

________________________ ________________________

     Svavar Pétursson        Sigríður Þrúður Stefánsdóttir     
     Verkefnastjóri umhverfissviði        Mannauðsstjóri

